
Tėn, tuolėj, malūns užė 

Tėn, tuolėj, malūns užė 

Ėr malė grūdus vėsu. 

Onkstėj rītmetie vīrā prikruovė 

I vežėma dėdliausiu maišu. 

 

Ėr, netardams žuodiu, sosieda 

I vežėma, pėlna naktėis. 

Šėlta tieva mėlėnė sermiega 

Aš ėlgā dar jautiau ont petėis. 

 

Ėr tamė snaudolie monėi ruodies, 

Ka važioujem par dongo žvaigždieto kelio. 

Vo dardiejėms ratu be gala vėinuods 

Mėgdė sava žuodio tou patio. 

 

Gal noriedamė kieli pastuotė, 

Sekė mumis tomsė, baugė mėškā. 

Tonkumīnus gėlius pasiklīdė, 

Švėitė blausē žalsvė žioborē. 

 

Ėr pruo tieva uždieta dėdėlė keporė 

Aš matiau biegont kieli kap šuni ėš paskuos. 

Ėr ėš dėdėlies laimės užsnūdau, 

Užlingouts vežėma dainuos... 

 


